
上次日賽拉哥贏五場，搞到
佢嘅粉絲個個心花怒放，不
過，有時真係一啖沙糖一啖
屎，跟住呢次夜馬就交白卷，
好多佢嘅粉絲，用幾何方式下
注，跟到「好益善」即第七
場，九成雷神粉絲都提早出
場，費事同人爭搭巴士，早啲

走頭。呢次日賽又點睇雷神，消息最勁
就係隻上季名氣馬「馬功臣」，上季跑
咗兩場，一場第三及一場第四，兩場都
係大熱門，蘇偉賢嘅名氣馬必會把握交
代時機。大家先睇睇倉主對隻馬嘅動
態，周四排位朝，由助手快跳咗一段，
返馬房後倉主又安排隻馬喺機坪踱步，
「馬功臣」副練鍾占祺「恆駿寶駒」外
籍騎馬人，倉主喺欄邊睇住兩隻馬踱
步，踱步完畢，下午又到機坪踱，炒三
味操練，所以從備戰工夫所見，倉主對
呢隻馬非常緊張。「馬功臣」上季未能
一早贏馬交代，原來有多少故仔，馬房
因為見隻馬仲後生，唔想一早加配備，

結果頭兩仗都後追唔切。既然馬房唔肯替呢隻
馬急進，當然有幕後目的，係希望呢隻馬來港
後仲有進步，唔想揠苗助長影響隻馬應有威
力。馬房手足指出，「馬功臣」外地兩捷均是
綁上舌帶，但來到香港，呢個配件一次都未用
過，呢個就係練馬師希望馬匹順其自然成長嘅
代價。經過一個暑期後，「馬功臣」的確逐漸
適應香港作賽環境，
現時晨課操練經已冇
兩頭擺情況，韁口逐
漸俾一班馬房工作人
員教好，所以呢次依
然唔使加其他配備上
陣，但馬房方面經已
有信心隻馬今仗可交
出頭馬成績來。

周日沙田十場泥草賽排位配搭表

孖寶：一至十場
四重彩：一至十場
第一口孖Ｔ：三、四場
第二口孖Ｔ：六、七場
第三口孖Ｔ：九、十場
三Ｔ：四、五、六場
三寶：八至十場
六環彩：五至十場

TT綁脷
Ｅ耳塞

周日將於沙田編跑三泥七草共十場日馬賽事，草地
選用Ａ跑道，此賽道直路長較利後追馬。上季至今在此
跑道成績最好之練馬師是蔡約翰，有廿二場頭馬，騎
師是莫雷拉，有四十二場頭馬；泥地成績最好之練馬
師是蔡約翰，有十二場頭馬，騎師是莫雷拉，有十
九場頭馬。頭場下午一時正開跑。杜利萊與潘明
輝停賽，蔣嘉琦、蘇狄雄和黎海榮養傷，莫雷拉九

月二十六日生日。三T與六環彩無累積。

第四班、一八○○米（草地）。
「智有心得」近兩仗非冠即亞，已

踏上正軌，剛勝千六米末段猶有餘勁，今
仗升班增程更合腳法，有條件乘勝追擊。
「實業風采」屬演出穩定之輩，上仗季內
初出獲亞，熱身後增程可收復前失。「快
樂神駒」上季曾勝谷草長途賽，氣量不用
懷疑，初出跑此程合適，冷配。「肇慶威
威」前季熱身後勝出同程，今季轉投羅廄
已熱身一仗，返勝途有計。「駕喜」雖然
過去六捷全在一哩或以下路程，但雷神省
完選擇增程，可突擊。

第五班、一二○○米（泥地）。
「雄獅動力」上季一再於泥地賽追

得好，今季首戰卻在草地賽大熱倒灶，熱
身後才重返泥地賽，提防今仗由蟲變龍。
「快趣的」唯一勝仗係上季在泥地同程取
得，今仗撥亂反正回到勝途食指動。「永
常喜」歷來三次試泥閘獲三冠一季，性能
不會差，再挑戰此場地要留意。「御風
雲」上季初在四班同程贏馬，現時可初降
五班優勢大，出戰勝途必拚。「好準確」
剛季兩戰同程均獲殿軍，埋門泥閘後上試
準，提防今仗露真面目。

第四班、一二○○米（草地）。
「妙力之城」（圖6號）上季兩戰

新馬賽獲一冠一季，今季轉三歲進步空間
大，初出安排增程跑千二米胸有成竹，可
穩位望贏。「安喜」埋門試閘後上鬥贏對
手，剛轉五歲有明顯進步，趁好分今鋪要
跟進。「大富大貴」今季初出一役在同程
跑獲亞軍，已見長足進步，再戰此程可
補中。「萬事醒」上仗季內初出僅獲殿
軍，四歲馬落腳轉慢，熱身後增程隨時更
近。「春盈」踏入來港第三季上陣，但其

實只跑十仗仍有進步空間，抖夠可搶攻。
第五班、一四○○米（草地）。
「銘記心中」開鑼日轉倉初出即

贏，成為羅廄首場頭馬，熱身後再無新鮮
感，增程二百米更合腳法，有權梅開二
度。「電訊大炮」新勝同程，而且姿態輕
鬆，只加六分阻力不大，有力爭取連捷。
「福之寶」已經跨季連續三仗上名，演出
穩定，陣上反覆試準，隨時省招牌。「漸
信名駒」雖然只勝出泥地賽，但其實此程
亦曾獲亞軍，且戰且走可偷襲。「由心出
發」曾兩勝四班賽，兩季不勝減分多，初
降五班對手減弱可爭入圍。

紅麗舍磨利復前失
第四班、一四○○米（草地）。
「紅麗舍」剛季初出全程走外疊都

贏，但其後升班卻未能再交出成績，今季
四班起步首戰即上名，熱身後可穩位望
贏。「好友益」上仗首兩仗非冠即亞，今
季首戰立即交出頭馬，今仗仍屬三甲材。
「星心英雄」接受喘鳴症手術後越跑越
好，今季初出上名，熱身後增程到位。
「自動波」剛戰採用放頭跑法未能埋尾，
最後只跑第五，試準開氣後可變身。「銀
豐神駒」勝在健康正常，熱身後進度良
佳，吼勝途再戰，有決心破悶局。

第四班、一二○○米（泥地）。
「超然」上季尾曾經連續三仗在同

程跑獲亞軍，已經奠定泥地馬地位，雖然
初出落第但經雷神省過有進，可見真章。
「飛霞」剛季取得三捷，而且一再於泥地
同程落飛得手，實力未見盡要小心。「金
地飛客」剛季曾經連續三仗勝出同程，每
次均後上強勁，操好才跑要揀。「超群心

聲」血統充滿泥地色彩，轉投羅廄後操好
才出，吼泥地賽上陣要防。「勇冠多」上
季只贏過此程，剛戰亦於同程跑獲殿軍，
試準再戰可爭入前列。

第三班、一二○○米、博愛盃（草
地）。「馬功臣」上季兩戰均配莫

雷拉，結果只能取得一季一殿，今季轉四
歲成熟進步，埋門試閘輕鬆放到，已屆取
勝時。「快利」剛戰步往跑道時滑倒及擦
傷，表現失準不足為據，抖夠再來要小
心。「嘉福」前季三冠三亞加分多，上季
步入低潮減分不少，試閘仄準有權即鍊。
「志趣相投」今季曾兩試大閘，其中埋門
一課獲亞軍走勢有進，有權監生吞。「索
勝」埋門頻頻拍跳，試谷閘亦交出好走
勢，來港前演出準之馬隨時劏晒。

第三班、一二○○米（泥地）。
「雲信凡高」上仗初跑泥地差點放

到，可見場地性能出色，熱身後相隔兩周
再上征途，狀態與日俱增，可收復前失。
「鐵男」上季熱身後在泥地同程打開勝
門，今季初出雖跑第六，強配要防。「真
好漢」泥地性能特佳，兼且跑法主動經常
可以賺形勢，乃此場一路奇兵。「巴基小
子」上季三戰泥地兩度入圍，今季初出亦
在此場地追得好，三甲材。「事勝意」雖

然路程嫌短，但上季尾曾於泥地賽跑獲亞
軍，必不會無的放矢。

第三班、一四○○米（草地）。
「家品皇者」屬上屆國際馬匹拍賣

會精品，剛戰一出即勝，雷神擺明大把在
手，熱身後升班增程，可再度恃質凌人。
「財寶家駒」開鑼日早段留到包尾，直路
以勁勢追獲殿軍，熱身後可爭前列。「帝
豪寶寶」今季首戰在同程追獲亞軍，狀態
已全面復勇，出戰強項要兼顧。「辣得
很」過去三捷全在同程取得，轉投羅廄後
操好，更於試閘掄元，要拖。「勤德兼
備」上季尾在谷草爆出巨型冷門，質素超
於預期，轉跑田草可作配。

第二班、一四○○米（草地）。
「蒙古王」今季一出即勝，而且姿

態相當輕鬆，確認步入五歲續有進步，相
隔三周再戰決心打鐵趁熱，可爭取連捷。
「怪獸家長」跨季近四仗全部跑入前四
名，演出穩定，熱身後有權打破悶局。
「公証揚鳴」今季初出跑嫌短直路賽追得
好，熱身後增程威力增，三甲可期。「太
陽喜喜」累積七捷實力超群，季內兩戰取
得一亞一殿，狀態冒勇可突擊。「加州議
長」初出在此程跑獲殿軍，熱身後操足再
來，狀態更進可爭取入圍。

智有心得智有心得妙力之城妙力之城

監場董事：利子厚、艾志思
跑 道：草地A、泥地
三Ｔ及六環彩多寶：無
停賽騎師：杜利萊、潘明輝
養傷騎師：蔣嘉琦、蘇狄雄、黎海榮
生日騎師：莫雷拉（9月26日）

蔡「鐵男」至今只交出一場頭
馬，以練者的無限兵源，如果對此
駒再無期望，一早應該掃走換血，
但仍然保留至今，肯定前景不會
差，事實上，此駒上季經常被熱

捧，整季取得一冠三
亞，其實並不收貨，

估計今季六歲必會用盡一時。「鐵
男」今季初出首次配祈普敦跑泥地
千二米勝途，本來前中段守於內欄
有利位置，可惜入直路時與「仁愛
之星」爭位，阻到後駒收停勒避，

而祈普敦則被罰停賽，打完茅波後
馬兒只跑第六，不過此駒上季首戰
跑第七，但熱身後立即交出頭馬，
極有可能係熱身後才跑得好之馬，
今仗吼強項
再上征途，
值得再追。

鐵男熱身後露虎相


